
Broj: 08-02-07/2-11-2-1321-12/25
Dana: 4.7.2025. godine

Na osnovu člana 70. stav (1), (4) i (6), a u vezi sa članom 69. stav (2) tačka d)  Zakona o javnim nabavkama ("Službeni glasnik BiH", broj: 39/14,59/22 i 50/24), članom 8. stаv (2) tаčkа d) Prаvilnikа о uspоstаvlјаnju i rаdu Kоmisiје zа nаbаvkе ("Službeni glasnik BiH", broj: 103/14), na Preporuku Komisije za nabavke iz Zapisnika o pregledu i ocjeni ponuda broj: 08-02-07/2-11-2-916-7/25 od 23.5.2025. godine, u postupku javne nabavke "LOT 2: Nabavka preciznih vaga za potrebe krim. policije", policijski komesar Uprave policije Ministarstva unutrašnjih poslova Zeničko-dobojskog kantona, d o n o s i: 

O D L U K U

o poništenju postupka javne nabavke

Član 1.

U skladu sa članom 69. stav (2) tačka d) Zakona o javnim nabavkama ("Službeni glasnik BiH", broj: 39/14, 59/22 i 50/24), poništava se postupak javne nabavke za "LOT 2: Nabavka preciznih vaga za potrebe krim. policije", iz razloga što nijedna od primljenih ponuda nije prihvatljiva.

Član 2.

Za izvršenje ove Odluke zadužuje se i ovlašćuje Sektor za materijalno-finansijske poslove.

Član 3.

Ova Odluka objaviće se na web-stranici ugovornog organa (www.mupzdk.gov.ba), u skladu sa članom 70. stav (6) Zakona o javnim nabavkama.

O b r a z l o ž e nj e

Postupak javne nabavke pokrenut je Odlukom o pokretanju postupka javne nabavke broj: 08-02-07/2-11-2-1321/25 od 28.5.2025. godine.

Javna nabavka provedena je putem otvorenog postupka nabavke.
Procijenjena vrijednost nabavke za LOT 2 iznosila je 8.547,00 KM bez PDV-a.
Obavještenje o nabavci broj: 30099-1-1-36-3-68/25, poslano je na objavu dana 28.5.2025.godine u 12,11 sati, a sažetak istog objavljen je dana 9.6.2025. godine u "Službenom glasniku BiH", broj 34/25.

Komisija za javnu nabavku imenovana je Rješenjem broj: 08-02-07/2-11-2-1321-2/25 od 2.6.2025. godine.

Komisija za javnu nabavku sačinila je Zapisnik o prijemu ponuda broj: 08-02-07/2-11-2-1321-8/25 od 19.6.2025. godine, Zapisnik sa otvaranja ponuda broj: 08-02-07/2-11-2-1321-8/25 od 19.6.2025. godine, i Zapisnik o pregledu i ocjeni ponuda broj: 08-02-07/2-11-2-1321-9/25 od 1.7.2025. godine na osnovu kojih je ugovorni organ konstatovao da je Komisija blagovremeno i pravilno izvršila otvaranje ponuda i ocjenu istih, o čemu je sačinila gore pomenute Zapisnike, iz kojih je utvrđeno sljedeće:

- da su se do roka određenog za dostavljanje ponuda za LOT 2, 3 (tri) ponuđača prijavila na predmetno javno nadmetanje, i to ponuđači: "DMV" d.o.o. Bijeljina, "INTER-COM" d.o.o. Zenica i "O-MEGA-III" d.o.o. Sarajevo.

Ponuda ponuđača "DMV" d.o.o. Bijeljina je neprihvatljiva za LOT 2, jer je naveden period važenja ponude kraći od traženog tenderskom dokumentacijom. Naime, tražen je period važenja ponuda 180 dana računajući od momenta predaje ponuda i to do 16.12.2025. godine, a u ponudi pomenutog ponuđača stoji da ponuda važi do 19.09.2025. godine, što je kraće od perioda traženog tenderskom dokumentacijom. Dalje, ponuda je nepravilna, jer je tražena preciznost od +/- 0,1g, a u katalogu je navedena preciznost +/- 0,2g.

Ponuda ponuđača "O-MEGA-III" d.o.o. Sarajevo je neprihvatljiva za LOT 2 jer je ponuđač izmijenio Aneks II tenderske dokumentacije. Naime, tražena je količina 12 i ponuđači su trebali upisati jediničnu cijenu i ukupnu vrijednost, međutim imenovani ponuđač je naveo dvije stavke po 12 komada i naveo je dvije jedinične cijene i dvije ukupne cijene, što nije u skladu sa tenderskom dokumentacijom. 

Ponuda ponuđača "INTER-COM" d.o.o. Zenica je neprihvatljiva za LOT 2, jer u ponudi nije dostavljena izjava o garantnom roku, a kako je traženo tenderskom dokumentacijom. 

U skladu sa navedenim odlučeno je kao u dispozitivu ove Odluke.

PRAVNA POUKA:

Svaki privredni subjekat koji ima ili je imao interes za dodjelu ugovora o javnoj nabavci i koji učini vjerovatnim da je u konkretnom postupku javne nabavke bila ili je mogla biti prouzrokovana šteta zbog postupanja ugovornog organa, a koja se u žalbi navodi kao povreda ovog zakona i podzakonskih akata od strane ugovornog organa u postupku javne nabavke, ima pravo uložiti žalbu na postupak u pisanoj formi u roku od 10 (deset) dana po prijemu odluke o poništenju.

Žalba se izjavljuje Uredu za razmatranje žalbi Bosne i Hercegovine, putem ugovornog organa u pisanoj formi direktno, elektronskim putem ili preporučenom poštanskom pošiljkom.

Žalba se podnosi u najmanje 3 (tri) primjerka.

                                                                                                     POLICIJSKI KOMESAR

                                                                                        GENERALNI INSPEKTOR POLICIJE

                                                                                                             Admir Gazić

DOSTAVLJENO:

Ponuđači,1x.-

Sektor za mat.-fin.poslove,1x.-
Spis,1x.-

